Guía en lectura fácil gripe a

Consellos e información

Que é a gripe a?

É un novo tipo de gripe. A gripe é unha enfermidade. É semellante a un catarro pero vén por un virus e é máis forte. Se tés a gripe necesitas menciñas para poñerte mellor.

Un virus é unha infección causada por un organismo estraño (vén de fóra do noso corpo, polo aire). Pode entrar polo noso nariz ou pola boca. Ataca ao noso corpo.

Esta gripe é importante porque é nova. Contáxiase (transmítese, pasa de un a outro) facilmente. Afecta a persoas con algunha enfermidade. Como é nova o noso corpo non a coñece e non pode loitar contra ela.

Ao principio chamáronlle gripe porcina, porque pensaban que viña do porco.

Por que as vacinas?

Unha vacina é un pouco de virus que nos inxectan (pínchannos e introdúcennos líquido cunha xiringa, ese líquido é a vacina) para que creemos defensas.

Se o corpo xa tivo un virus xera defensas (crea loitadores) para loitar contra o virus. Digamos, que xa está preparado e sabe como atacar a ese virus, entón pode gañar e botar o virus do noso corpo.

Coa vacina o corpo reacciona (actúa para eliminar o virus). Cando nos vacinamos de gripe a, no noso corpo estará un chisco deste virus, e así o organismo xerará defensas que van eliminando o virus, para que non nos poñamos tan malos.

A vacina fai que se tés a gripe che dure menos e teñas menos malestar.

Quén ten que vacinarse?

As persoas con máis risco de contaxiarse. Son persoas con algunha enfermidade. O seu corpo é máis débil, por iso es más doado contaxiarse.

Tamén as embarazadas están en risco. O seu corpo está cambiando xa que están formando un neno no seu interior. Están máis sensibles.

Os que están enfermos do corazón, dos pulmóns, que non poden tomar azucre (diabéticos), que teñen enfermidades do sangue, que teñen moito peso, ou cancro, son algunhas das persoas que teñen que vacinarse.

No grupo de risco non están os avós. As persoas maiores poden ter defensas porque tiveron gripes parecidas. O seu corpo xa coñece virus semellantes e está adestrado para loitar.

Síntomas

Os síntomas son o que notamos cando nos poñemos malos.

Que se sinte cando se ten a gripe A?

· Tose e esbirros.

· Moitos mocos.

· Dor en todo o corpo. Sobre todo xeonllos, cóbados, ombreiros…

· Moita febre.

· Dificultade para respirar. Cústache respirar.
Se tés síntomas dillo aos teus pais ou titores. Tés que ir ao médico para que che diga que tés que facer. O médico tamén che dará menciñas.

Que facer para NON contaxiarse?

O contaxio (cando o virus pasa dunha persoa a outra) prodúcese pola saliva e secrecións (mocos, suor, etc.).

Pode ir polo aire. Se alguén ten tose e non tapa a boca, a saliva voa polo aire. O virus vai na saliva. Se estás preto, ao respirar o virus pode entrar polo teu nariz ou pola boca.

Si alguén utiliza un vaso e non se lava ben este vaso, pode ter saliva co virus. Se ti bebes dese vaso pódeste infectar (contaxiar co virus gripal).

Se tocas garfos, utilizas a toalla, os cepillos de dentes, etc. doutra persoa con ese virus, pódeste contaxiar. É moi importante lavar moitas veces as mans.

Aconséllase o seguinte

· Non dar bicos nin dar a man ao saudar.

· Non estar preto de persoas con gripe.
· Lavar as mans moitas veces. Tés que lavar con auga e xabón refregando un      anaco. Podes contar ata 20.

· Se estás na rúa non leves a man aos ollos, o nariz ou a boca.

· A casa, a escola ou o traballo teñen que ventilarse moito. Ventilar é abrir a fiestra para limpar o lugar de virus.

· Podes usar unha máscara se estás preto dun enfermo ou en lugares con moita xente. A máscara véndese nas farmacias. Tápache a boca ou o nariz.

Se es ti o que ten a gripe tés que:

Taparte cun pano da man de papel ao esbirrar. Despois 
· tira ese pano da man ao lixo.
· Beber moita auga e zumes.
· Tomar as menciñas que che mandou o médico.
· Descansar na cama.
· Non biques a outras persoas para non contaxialas.
· Durante 7 días/1 semana tés que estar na casa.

Que facer se tés a gripe?

Se tés a gripe o primeiro é contactar co persoal sanitario. Chama ao teu médico.

A meirande parte da xente que estivo enferma mellora (póñense ben) se fan o que o médico lles di.

Se hai algún problema pódente levar ao hospital.

Hai uns teléfonos para chamar se estás enfermo con gripe a. O teléfono de contacto en cada Comunidade Autónoma é o seguinte: 

· Andalucía: 902 505 060 

· Aragón: 112 y 061 

· Baleares: 061 

· Canarias: 012 

· Cantabria: 942 357 418                 

· Cataluña: 902 111 444 

· Galicia: 061 

· Comunidade Valenciana: 900 161 161 

· Resto de Comunidades Autónomas: 112 

Se pasa unha semana e te pos peor, tés que chamar axiña ao médico.

Si queres máis información sobre esta gripe podes chamar ao teléfono xeral do Ministerio de Sanidade (organismo, institución, órgano oficial do Goberno que trata todos os temas de saúde). 900 400 100.

Historia gripe A

A gripe A é un novo virus que xurdiu este ano en México (país de América, continente ao outro lado do océano).

Alí tiñan poucos medios de saúde (médicos, enfermeiras, menciñas, hospitais) e non coñecían o virus. Moita xente pobre e enferma contaxiouse e morreu.

A xente viaxa moito. Por iso o virus chegou a todos os países.

Agora o virus é coñecido. Os médicos crearon unha vacina. Esta vacina crea defensas no noso corpo para combater esta enfermidade.

A gripe hoxe

En España morreron algunhas persoas pola gripe. Pero moitos tiveron a enfermidade e, estando na casa e con menciñas, curaron.

Se segues todos os consellos todo irá ben.

O máis importante: a hixiene.

